
“Dinari (monedhë e artë) më i mirë që e shpenzon
njeriu është dinari të cilin e shpenzon për familjen e
vet, pastaj dinari që e shpenzon për kafshën e vet në

rrugën e Allahut dhe dinari të cilin e shpenzon për
shokët e vet në rrugën e Allahut.”

Theubani (Allahu qoftë i kënaqur me të!) transmeton se i Dërguari i Allahut صلى الله عليه وسلم ka thënë:
“Dinari (monedhë e artë) më i mirë që e shpenzon njeriu është dinari të cilin e shpenzon
për familjen e vet, pastaj dinari që e shpenzon për kafshën e vet në rrugën e Allahut dhe

dinari të cilin e shpenzon për shokët e vet në rrugën e Allahut.” Ebu Kilabe ka thënë:
"(Pejgamberi)Filloi me familjen." Pastaj Ebu Kilabe tha: "Cili njeri ka shpërblim më të

madh sesa ai i cili shpenzon për fëmijët e tij të vegjël, ua ruan nderin, ose Allahu u sjell
dobi atyre nëpërmjet tij dhe ua plotëson nevojat."

[Ky hadith është sahih] [E shënon Muslimi]

Profeti صلى الله عليه وسلم në këtë hadith ka përmendur disa variante të shpenzimeve dhe i ka renditur ato, kur
janë të shumta, sipas variantit më të detyrueshëm, duke përmendur në fillim variantin më të
rëndësishëm.  Ai  tregoi  se  pasuria  më  e  shpërblyeshme  është  ajo  që  një  musliman  e
shpenzon për dikë që është i detyruar të shpenzojë për të, si: gruaja dhe fëmijët e tij. Me pas
pasuria që shpenzon për mjetin e udhëtimit, që e ka përgatitur për luftë në rrugë të Allahut.
Më pas pasuria që shpenzon për shokët dhe shoqërinë e tij, kur ata kanë dalë për të luftuar
në rrugë të Allahut.

